
«Անվճար կամ արտոնյալ  պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման կարգն ու շահառուներին ներկայացվող պահանջները հաստատելու մասին ՀՀ կառավարության որոշման նախագծի վերաբերյալ

	1. Իրավական ակտի անհրաժեշտությունը (նպատակը)
[bookmark: _GoBack]  	«Անվճար կամ արտոնյալ պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման կարգն ու շահառուներին ներկայացվող պահանջները հաստատելու մասին» Հայաստանի  Հանրապետության   կառավարության  որոշման ընդունումը բխում է «Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքի 4-րդ հոդվածի 1-ին մասով սահմանված դրույթներից և Հայաստանի Հանրապետության վարչապետի 2013 թվականի նոյեմբերի 26-ի «Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի կիրարկումն ապահովող միջոցառումները հաստատելու մասին» N 1094-Ա որոշման հավելված 1-ով  նախատեսված միջոցառումների առաջին կետի պահանջից:

 2. Ընթացիկ իրավիճակը և խնդիրները  
Վերջին տասնամյակում Հայաստանի Հանրապետությունում արձանագրվել է ծնելիության կրկնակի և բնական աճի քառակի նվազում, 2010թ  եղել է 44737 ծնունդ, 2011թ.՝ 43297, 2012թ.՝ 42832, 2013թ.՝  41904, ուստի ծնելիության բարձրացման խնդիրը Հայաստանի Հանրապետության համար ունի ռազմավարական նշանակություն: 
2011թ. Հայաստանի Հանրապետությունում իրականացված ընտրանքային հետազոտության տվյալների համաձայն, 18-45 տարեկան կանանց շրջանում անպտղության ցուցանիշը կազմում է մոտ 16.8%, իսկ տղամարդկանց մոտ՝ 5.2%: Ըստ իրականացված հաշվարկների զույգերի համար անպտղության միջին ցուցանիշը ընդունվում է 16,8%:
Միաժամանակ, անպտղության բուժումը վերարտադրողականության օժանդակ տեխնոլոգիաների կիրառմամբ ծախսատար է և ունի շատ բարձր արժեք, ինչը այդ ծառայություններից օգտվելը անմատչելի է դարձնում անապահովության գնահատման համակարգում ընդգրկված բնակչության խմբերի համար: 

3. Կարգավորման նպատակը և բնույթը
Ներկայացված նախագծի ընդունման նպատակն է սահմանել անվճար կամ արտոնյալ պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման կարգն ու շահառուներին ներկայացվող պահանջները:

4. Նախագծի մշակման գործընթացում ներգրավված ինստիտուտները և անձինք
Նախագծի կազմմանը մասնակցել են Հայաստանի Հանրապետության առողջապահության նախարարության աշխատակազմի  մոր և մանկան առողջության պահպանման և իրավաբանական վարչությունների աշխատակիցները:

 5. Իրավական ակտի կիրառման դեպքում ակնկալվող արդյունքը
«Անվճար կամ արտոնյալ պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման կարգն ու շահառուներին ներկայացվող պահանջները հաստատելու մասին» Հայաստանի  Հանրապետության   կառավարության որոշման ընդունման արդյունքում Հայաստանի  Հանրապետության կբարձրանա ծնելիությունը՝  կծնվեն ավելի շատ երեխաներ: 

Իրավական ակտերում փոփոխություններ կատարելու անհրաժեշտության մասին

           «Անվճար կամ արտոնյալ  պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման կարգն ու շահառուներին ներկայացվող պահանջները հաստատելու մասին Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

